
A bessare Zeit! 
 

Corona is kemma, 
gonz stad und gonz stü, 

es hot sich vabreitet, 
a wenns koana wü. 

 
Es is nix mea so, 

wias ins is vatraut, 
des Virus hot oi 

insre Pläne umghaut. 
 

Und doch miass ma froh sei, 
dass net schlimma nu is, 

dass koa schrecklicha Kriag 
und koa Hungasnot is. 

 
Mia wean net daschossn, 

mia wean net vajogt, 
wias wötweit possiascht, 
des gheat amoi gsogt. 

 
Es geht wieda aufwärts, 
dru derf ma oi glam, 

positiv denkn, 
wos nutzt ins da Gram? 

 
Do miass ma iaz durch, 
a wenns ins net gfreit, 
es kimmb oiwei wieda 

a bessare Zeit. 

